
1.«Գեղըցու վրա ջավահիր ծախիր, հա, շատ լավ բան ա, ամա որ կարողություն չունի, մի կտոր ճաթի հետ էլ չի փոխի քո տված անգին քարը»: 

Ասացվածքը վերածիր ժամանակակից հայերենի և փորձիր բացատրել իմաստը աբովյանական «Հառաջաբան»-ի համատեքստում:
(2.5)
· Պատասխան.«Գյուղացու վրա ջավահիր ծախիր, հա, շատ լավ բան է, բայց որ կարողություն չունի, մի կտոր ճաթի/կորեկհաց/ հետ էլ  չի փոխի քո տված անգին քարը»:

Աբովյանն իր վեպի «Հառաջաբան»-ում անդրադառնում է մի շարք հարցերի, որոնք չափազանց կարևոր և հրատապ էին: Գլխավոր հարցերից մեկն էլ լեզվի խնդիրն էր, դրա կանոնակարգման և գրական երկի միջոցով  նրա մատուցման խնդիրը: Գրաբարից դեպի ժամանակակից հայերենի անցումը չափազանց դանդաղ էր կատարվում, իսկ հասարակ ընթերցողին անհրաժեշտ էր իրեն հասկանալի լեզվով գրված գրական ստեղծագործություններ, այլապես ինչ էլ մատուցվեր նրան, եթե անհասկանալի էր, ոչ մի բանի արժեք չուներ:
2. Պ. Դուրյանի «ՍԻՐԵԼ» և«ԴՐԺԵԼ» բանաստեղծություններից լրացրեք հետևյալ արտահայտություները.
Բույլ մը …

Փունջ մը…  
Ի՞նչ սկզբունքով են գրված այս բանաստեղծությունները:
(2.5)
· Պատասխան.
Բույլ մը նայվածք, փունջ մը ժըպիտ`

Քուրա մը խոսք դյութեց իմ սիրտ:
Փունջ մը կնճիռ, բույլ մը կայծակ,

Դժոխք մ՚անեծք խոցեց հոգյակս...

Գրված  են հակադրության սկզբունքով:
3.Ինչո՞ւ է ժողովուրդն իր էպոսի հերոսներին կոչել «Սասնա ծռեր»:

(1.5)

· Պատասխան.Էպոսում մականունները տրվում են ոչ միայն իսկական իմաստով, այլև բարոյական: Սասնա հերոսները սովորական մարդիկ չեն իրենց արարմունքներով,  այլ  խենթ, գիժ, «ծուռ» հերոսներ, որոնք չեն վախենում թշնամուց, քաջությամբ և ազնվությամբ են պահպանում իրենց երկիրն ու պատիվը:
4. Շուշան, դեմն, շողում էր, արոսը, զարդարեցին, արեգակի, նոճն նորաբույս,  ու,  շուշանն, ծաղկին, հովտում, շողշողում էր: 
Այս բառերով կազմիր Գ. Նարեկացու տաղերից մեկի քառատողը: Ինչպե՞ս է վերնագրված տաղը:
(2)
· Պատասխան.  Նոճն ու արոսը նորաբույս

Զարդարեցին շուշան ծաղկին,

Շողշողում էր շուշանն հովտում,

Շողում էր դեմն արեգակի:
«Տաղ Վարդավառին»
5. §Ղ. Աղայան՝ <<Գուգարաց աշխարհ>>, Հովհ. Թումանյան՝ <<Լոռվա թագավորություն>>, Դ. Դեմիրճյան <<Ճորոխի հովիտ>>,- այս բնութագրումները Դ. Դեմիրճյանինն   են: Նույն կերպ ինքդ բնութագրիր Ավ. Իսահակյանին՝ <<… …>>,  Մուրացանին՝<<… …>>:

(2.5)
· Պատասխանը Ճիշտ կհամարվի, եթե բնութագրման մեջ նշված լինեն Շիրակ և Շուշի տեղանունները: 

Օրինակ` «Շիրակ աշխարհ», «անառիկ Շուշի»
6. Գուշակիր Ն. Շնորհալու հանելուկներից մեկը.
Արդ է անթև և անփետուր,

Քան ըզծիծառն երթա ի սուր,

Յերկրէ յերկիր շրջի թափուր,

Դառնայ ու գայ բերէ շատ հիւր:

Պատասխանին համարժեք հիշիր մեկ այլ ժողովրդական հանելուկ կամ ինքդ հորինիր:
(5)

· Պատասխան. Միտքը
Էն ի՞նչն է, ի՞նչ`

Էստեղ նստեմ
Բաղդադ ջուր խմեմ:

7.Ո՞ր գրական ընկերության հիմքն է դառնում Գևորգ Քանանյան, Ռափայել Պատկանյան և Մնացական Թիմուրյան ուսանողական ընկերների միությունը:

Հետագայում հայ գրողներից ո՞ւմ գրական ծածկանունն է դառնում: 
(2.5)

· Պատասխան. Գամառ-Քաթիպա

Ռափայել Պատկանյան
8.Թումանյանական «Վերնատան» անդամներից ո՞վ դարձավ Հայաստանի Առաջին Հանրապետության առաջին Կրթության և լուսավորության նախարարը (նաև հայտնի գրաքննադատ):
(1.5)

· Պատասխան. Նիկոլ Աղբալյան


